
Purushottamaproktam Sarvadevatamantra Stotram

புருஷோத்தமப்ரோக்தம் ஸர்வதே³வதாமந்த்ரஸ்தோத்ரம்

ஶ்ரீநாராயணீஶ்ரீருவாச ।
கஸ்ய மந்த்ரஸ்ய தஸ்யாஸ்து ஜபோ விதி⁴ஶ்ச கீத்³ரு’ஶ: ।
வத³ மே ப⁴க³வந்நேதத் ஸர்வலோகாபி⁴காங்க்ஷிதம் ॥ 65॥
ஶ்ரீபுருஷோத்தம உவாச ।
ஶ‍்ரு’ணு நாராயணீஶ்ரி! த்வம் பதா³ர்தா:² ஶப்³த³போ³தி⁴தா: ।
நித்யஶப்³தா³த்மகோ வேதோ³ மந்த்ராஸ்தத்ரோத்தமா மதா:॥ 66॥
ஶ்ரேஷ்டா²ஸ்தத்ர ஹரேர்மந்த்ரா:லக்ஷ்மீமந்த்ரா ஸதோ³த்தமா: ।
து³ர்கா³யாஶ்ச க³ணேஶஸ்ய ரவே: ஶம்போ⁴ர்விபா⁴வஸோ:॥ 67॥
மந்த்ராணாம் சோத்தமா மந்த்ரா: மஹாலக்ஷ்ம்யா ப⁴வந்தி ஹி ।
ஶ்யாமாயா: கம்ப⁴ராயா வை வதா³மி தே நிபோ³த⁴ மாம் ॥ 68॥
ப்ராதருத்தா²ய மாம் நத்வா ஸ்நாத்வா ஶுபா⁴ஸநஸ்தி²தா ।
ஸ்மர ஸ்வமஸ்தகே லக்ஷ்மி தி³வ்யம் கமலமுஜ்ஜ்வலம் ॥ 69॥
ஸஹஸ்ரபத்ரஶோபா⁴ட்³யம் ஸகேஸரஸகர்ணிகம் ।
தத்ர ஶ்ரீஸத்³க³ரும் த்⁴யாத்வா ப்ரஸந்நம் கருணாமயம் ॥ 70॥
ஶ்ரீமத்³கோ³பாலக்ரு’ஷ்ணாக்²யம் பிதரம் ஸத்³கு³ரும் பரம் ।
ஆசம்ய சோர்த்⁴வபுண்ட்³ரம் ஸசந்த்³ரம் க்ரு’த்வா தத: பரம் ॥ 71॥
ஸ்கந்தே⁴ க்ரு’த்வா பட்டகே ச ஹ்ரு’தி³ த்⁴ரு’த்வா பரேஶ்வரீம் ।
அந்த:ஶுத்³தி⁴மதீ பூ⁴த்வா ஸந்த்⁴யாவந்த³நமாசர ॥ 72॥
அஶ்வத்த²பத்ராகாரேண பாத்ரேண ஸகுஶாக்ஷதம் ।
ஸபுஷ்பசந்த³நம் சார்க்⁴யம் மஹாலக்ஷ்ம்யை ப்ரதே³ஹி தத் ॥ 73॥
த்ரிரர்க்⁴யம் ஸம்ப்ரதா³யாऽத² தர்பயித்வா ஜலேந ச ।
ஹோமபூ⁴மிம் ப்ரக³த்வைவ ஸர்வஶ‍்ரு’ங்கா³ரஶோபி⁴தா ॥ 74॥
ஸர்வபூஜாதி³ஸாமக்³ரீஸஹிதா சாஸநஸ்தி²தா ।

அங்க³ந்யாஸாந் குரு லக்ஷ்மி தாந்நிபோ³த⁴ மயோதி³தாந் ॥ 75॥
“ஓமநாதி³பரப்³ரஹ்மேஶ்வர்யை ஶிரஸி மே நம: ।
ஓமநாதி³க்ரு’ஷ்ணநாராயண்யை பா⁴லே ச மே நம:॥ 76॥
ஓமநாதி³வாஸுதே³வீலக்ஷ்ம்யை மே நேத்ரயோர்நம: ।
ஓமநாதி³ப்³ரஹ்மலக்ஷ்ம்யை முகே² மே தே நமோ நம:॥ 77॥
ஓமநாதி³கம்ப⁴ராலக்ஷ்ம்யை ச கண்டே²ऽஸ்து மே நம: ।
ஓமநாதி³மஹாலக்ஷ்ம்யை ஹ்ரு’த³யே மே ச தே நம:॥ 78॥
ஓமநாதி³ஶ்ரீநராயண்யை நமஸ்தே மமோத³ரே ।
ஓமநாதி³வைஷ்ணவ்யை தே நாபௌ⁴ மம நமோ நம:॥ 79॥
ஓமநாதி³லலிதாயை ஜக⁴நே தே ச மே நம: ।
ஓமநாதி³ஶ்ரியை சாऽஸ்து நம:ஸக்த்²நோஶ்ச மே ஸதா³॥ 80॥
ஓமநாதி³கமலாயை நமோ ஜாந்வோஶ்ச மேऽஸ்து தே ।
ஓமநாதி³ரமாயை தே நமோऽஸ்து பாத³யோர்மம ॥ 81॥
ஓமநாதி³ஹரிண்யை தே கரயோர்மே நமோऽஸ்து தே ।
ஓமநாதி³மஹாமாத்ரே ஸர்வதஸ்தே நமோ நம:॥ 82॥
ஓமநாதி³பத்³மாயை த்³விஹஸ்ததலயோஸ்தே நம: ।
ஓமநாதி³ரக்ஷித்ர்யை தே ப்ரு’ஷ்ட²தே³ஶே நமோ நம:॥ 83॥
ஓமநாதி³ஹிரண்யாயை ரம்யாங்கே³ஷு ச தே நம: ।
ஓமநாதி³ஸுவர்ணாயை பா⁴க்³யரேகா²ஸு தே நம:॥ 84॥
ஓமநாதி³குமார்யை தே ஶீலத⁴ர்மே நமோ நம: ।
ஓமநாதி³ஜநந்யை தே ஸர்வாங்கே³ஷு நமோ நம:॥ 85॥
ஏவம் ந்யாஸாந் விநிர்வர்த்ய த்⁴யாயஸ்வ ஶ்ரீபுராதி⁴பாம் ।
த்⁴யாயஸ்வ ஶ்ரீபுரம் சாபி ஶ்ரீபுரேஶீஶ்வரம் ச மாம் ॥ 86॥
ஸுவர்ணநிர்மிதாம் மூர்திமாவாஹய தத: பரம் ।
ஆஸநம் ஸம்ப்ரதே³ஹி த்வம் பாத்³யமர்க்⁴யம் தத: பரம் ॥ 87॥
ஆசமநம் ஜலம் பஞ்சாம்ரு’தஸ்நாநம் ப்ரகாரய ।
ஸுக³ந்தி⁴தைலஸாராத்³யை: ப்ரமர்த³ய பரேஶ்வரீம் ॥ 88॥

ஆபி⁴ஷேகம் காரயித்வா வஸ்த்ரபூ⁴ஷார்பணம் குரு ।
ஸர்வம் ஶ‍்ரு’ங்கா³ரம் ஸௌபா⁴க்³யோத்தமம் தூ⁴பம் ப்ரதீ³பகம் ॥ 89॥
நமஸ்காரம் த³ண்ட³வச்சாऽரார்த்ரிகம் ச ப்ரத³க்ஷிணம் ।
நைவேத்³யம் விவித⁴ம் போ⁴ஜ்யம் ப⁴க்ஷ்யம் சோஷ்யம் ச லேஹ்யகம் ॥ 90॥
ஜலம் ஶாகாதி³வை பேயம் து³க்³த⁴ஸாரம் ச பாயஸம் ।
ஜலபாநம் நாக³வல்லீத³லதாம்பூ³லகம் ப²லம் ॥ 91॥
ப்ரதே³ஹிஶ்ரீமஹாலக்ஷ்ம்யை க்ஷமாபராத⁴நம் வ்ரு’ணு ।
புஷ்பாஞ்ஜலிம் பரிஹாரம் க்ரு’த்வா ஸ்வோத்³யமமாசர ॥ 92॥
ததஶ்ச துளஸீமாலாம் த்⁴ரு’த்வா மந்த்ரம் ஜப ப்ரியே ।
மஹாலக்ஷ்ம்யா மஹாமந்த்ரம் ஜப லக்ஷ்மி மம ப்ரியம் ॥ 93॥
ஸர்வார்த²ஸாத⁴கம் ஸர்வாநர்தா²நாம் நாஶகம் ப்ரபு⁴ம் ।
உத³ங்முகா² ப்ராங்முகா² வா ஜப ஶ்ரீஸந்நிதௌ⁴ ஸதா³॥ 94॥
“ௐ மஹாலக்ஷ்ம்யை வித்³மஹை மஹாவிஷ்ணுபத்ந்யை தீ⁴மஹி ।
தந்நோ மஹாலக்ஷ்மீ: ப்ரசோத³யாத் ।
ௐ ஶ்ரீம் மஹாலக்ஷ்ம்யை நம: ௐ ஹ்ரீம் க்லீம் ஶ்ரீம் ப²ட் ஸ்வாஹா”॥ 95॥
ஷட்த்ரிம்ஶல்லக்ஷஸங்க்²யாஸ்து ஜபந் ஸித்³தி⁴ர்ப⁴விஷ்யதி ।
தத்³த³ஶாம்ஶஸ்து ஹோம:ஸ்யாத் தத்³த³ஶாம்ஶம் து தர்பணம் ॥ 96॥
தத்³த³ஶாம்ஶம் து ப⁴க்தாநாம் போ⁴ஜநம் ஸமுபாசர ।
ஏவம் மந்த்ரோ ப⁴வேத் ஸித்³த:⁴ காம்யஜபாँஸ்தத:குரு ॥ 97॥
லக்ஷமாத்ரம் ஜபித்வா து மநுஷ்யாந் வஶமாநயேத் ।
நாரீர்த்³விலக்ஷஜாப்யேந த்ரிலக்ஷைஸ்து ந்ரு’பாँஸ்ததா²॥ 98॥
சதுர்லக்ஷைர்நாக³கந்யா: பாதாலஸ்த்ரீஸ்து பஞ்சபி: ⁴ ।
ஷட்³லக்ஷைர்பூ⁴ஸுந்த³ரீஶ்ச ஸுராணீ:ஸப்தலக்ஷகை:॥ 99॥
அஷ்டலக்ஷைர்தே³வதாஶ்ச கீ³ர்வாணாந்நவலக்ஷகை: ।
த³ஶலக்ஷைஶ்ச வை பித்ரூ’ந்நேகாத³ஶை:ஸுரேஶ்வராந் ॥ 100॥
த்³வாத³ஶலக்ஷஜாபைஶ்ச ஸித்³தீ⁴ர்வஶா நயேத்ததா² ।
லக்ஷ்மீவாந் த⁴நவாந் ஸ்யாச்ச ஸ்ம்ரு’த்³தி⁴மாந் ஸ ப⁴வேத்ததா²॥ 101॥
யதே²ஷ்டம் லப⁴தே ஸர்வமைஶ்வர்யம் தை³வதம் ததா² ।

த்⁴யாயந்தஸ்தாம் ஜபந்தஸ்தாம் லப⁴ந்தே மஹதீம் ஶ்ரியம் ॥ 102॥
ஸம்ப்ராப்யதே ஸித்³தி⁴ரேஷா நாऽஸத்³பி⁴ஸ்து கதா³சந ।
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

119-அத்⁴யாயாந்தர்க³தம் புருஷோத்தமப்ரோக்தம் ஸர்வதே³வதாமந்த்ரஸ்தோத்ரம்
ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 119/65-102॥

